
Vazirlik va idoralar rahbarlari (ro ‘yxat bo ‘yicha)

KUNTARTIBI

“Eng yaxshi kreativ g‘oya” respublika tanlovini tashkil etish va uni yuqori 
saviyada o‘tkazish chora-tadbirlari to‘g‘risida

(Xodjayev, Sharipov, Ayupov, Sa ’dullayev, Umarov, Xodjayev)

O‘zbekiston Respublikasi Prezidenti rahbarligida “30-iyun - Yoshlar kuni”ga 
bag‘ishlangan tantanali marosim doirasida o‘tkazilgan yig‘ilishda berilgan 
topshiriqlaming 2025-yil 16-iyuldagi 30-sonli bayoni 8-bandida oliy ta’lim 
muassasalari talabalari uchun startaplar bo‘yicha har yili “Eng yaxshi kreativ g‘oya” 
respublika tanlovini o‘tkazish hamda tanlov g‘oliblariga oliy ta’lim tashkilotlarining 
budjetdan tashqari mablag‘lari hisobidan 300 million so‘mgacha grant berish 
tizimini yo‘lga qo‘yish vazifasi belgilab berilgan.

Mazkur bayonga muvofiq:

2025/2026 o‘quv yilidan boshlab, har yili “Eng yaxshi kreativ g‘oya” 
respublika tanlovi (keyingi o‘rinlarda - Tanlov) o‘tkazilishi;

Tanlovda oliy ta’lim muassasalari talabalari o‘zlarining startap loyihalari 
bilan ishtirok etishi;

Tanlovda oliy ta’lim tashkilotlarining budjetdan tashqari mablag‘lari 
hisobidan 300 million so‘mgacha grant berish tizimi yoTga qo‘yilishi yuzasidan 
tegishli topshiriq belgilangan.

Yuqoridagilami inobatga olgan holda, “Eng yaxshi kreativ g‘oya” 
respublika tanlovini yuqori saviyada tashkil etish va o‘tkazish maqsadida majlis 
qaror qiladi:

1.2025/2026 o‘quv yilidan boshlab har yili oktabr-yanvar oylarida “Eng 
yaxshi kreativ g‘oya” respublika tanlovi o‘tkazib borilsin.

2. Quyidagilar:

Tanlov o‘tkazish bo‘yicha respublika tashkiliy qo‘mitasi (keyingi 
o‘rinlarda - Tashkiliy qo‘mita) tarkibi 1-ilovaga muvofiq;

Oliy ta’lim tashkilotlari talabalari uchun startaplar bo‘yicha har yili 
“Eng yaxshi kreativ g‘oya” respublika tanlovini o‘tkazish tartibi to‘g‘risidagi nizom
2-ilovaga  muvofiq tasdiqlansin.

3. Belgilansinki:

Tanlov ikkita bosqichda - saralash va respublika bosqichlarida tashkil etiladi;

Tanlovda faqat oliy ta’lim muassasalarining magistratura hamda bakalavriat 
bosqichlarining talabalari ishtirok etadi;

Tanlovning saralash bosqichi har bir oliy ta’lim tashkilotlarida tashkil etilib, 
mazkur bosqichda g‘olib deb topilgan 3 ta eng yaxshi g‘oya Tanlovning respublika 
bosqichida ishtirok etish huquqini qo‘lga kiritadi;

Tanlovning respublika bosqichi g‘oliblari uchun ajratiladigan grantlaming 
umumiy miqdori 300 million so‘mni tashkil etadi. Bunda, birinchi o‘rin uchun 
g‘oliblariga 100 mln so‘m, ikkinchi o‘rin g‘oliblariga 50 mln so'mdan, uchinchi 
o‘rin g‘oliblariga 25 mln so‘mdan grant mablag‘lari ajratiladi;

Tanlov g‘oliblari uchun ajratiladigan grant mablagTar ular tahsil olayotgan 
oliy ta’lim tashkilotlarining budjetdan tashqari mablag‘lari hisobidan 
moliyalashtiriladi;

G‘oliblarga pul mablag‘lari ulaming nomiga ochilgan bank kartasiga o'tkazib 
beriladi;

Tanlovning saralash bosqichini o‘tkazish hamda respublika bosqichida 
g‘oliblikni qo‘lga kiritgan ishtirokchilarga rant mablag‘larini ajratishga tegishli oliy 
ta’lim tashkilotlarining rektorlari va filial direktorlari mas’ul etib belgilanadi.

4. Oliy ta’Iim, fan va innovatsiyalar vazirligi (Sharipov):

Tanlovning respublika bosqichini yuqori saviyada tashkil etadi hamda 
g‘oliblami aniqlash jarayonlarini ochiq va shaffof tarzda o‘tkazadi;

Respublika bosqichida g‘oliblarini xalqaro startap bozorlariga tayyorlash 
maqsadida venchur fondlar, investorlar, akselerator va inkubatorlarga jalb etadi;

Tanlov e’loni, jarayonlari hamda natijalarini ommaviy axborot vositalari 
va ijtimoiy tarmoqlarda keng targ‘ib qilish choralarini ko‘rsin;

Uch oy muddatda “Eng yaxshi kreativ g‘oya” respublika tanlovini o‘tkazish 
tartibini ishlab chiqib, Vazirlar Mahkamasiga belgilangan tartibda kiritsin.

5. O‘zbekiston Respublikasi Prezidentining 2025-yil 18-avgustdagi 34-sonli 
topshiriqlar bayoning 29-bandida belgilangan topshiriq bo‘yicha amalga oshirilgan 
ishlar ma’lumot uchun qabul qilinsin.

6. Savdo-sanoat palatasi (Vahobov), Fanlar akademiyasi (Ayupov), Oliy 
ta’Iim, fan va innovatsiyalar vazirligi (Sharipov) yosh olimlar hamda tadbirkorlik 
subyektlari o‘rtasida muloqotni tasdiqlangan reja-grafikga asosan davom ettirsin 
hamda yosh olimlar hamda tadbirkorlik subyektlari o‘rtasidagi shartnomalami 
ko‘paytirish choralarini ko‘rsin.

7. Savdo-sanoat palatasi (Vahobov) har chorak yakunida amalga oshirilgan 
ishlar yuzasidan ma’lumotlami Vazirlar Mahkamasiga kiritilishini ta’minlasin.

Savdo-sanoat palatasi (Vahabov), Fanlar akademiyasi (Ayupov), Oliy 
ta‘lim fan va innovatsiyalar vazirligi (Sharipov) bilan birgalikda 
“InnoWeek-2025” xalqaro innovatsion g‘oyalar haftaligi doirasida yosh olimlar, 
tadbirkorlik subyektlari o‘rtasida kengaytirilgan ilmiy-amaliy uchrashuv, 
loyihalaming ko‘rgazmalarini tashkil etish choralarini ko‘rsin hamda amalga 
oshirilgan ishlar yuzasidan ma’lumotlami Vazirlar Mahkamasiga kiritilishini 
ta’minlasin.

8. Mazkur bayondagi topshiriqlar ijrosini nazorat qilish Vazirlar 
Mahkamasining Ijtimoiy rivojlanish masalalari boshlig‘i R. Azimov hamda 
O‘zbekiston Respublikasi oliy ta’Iim, fan va innovatsiyalar vaziri K. Sharipov 
zimmasiga yuklatilsin.



Vazirlar Mahkamasining
2025 yilfo^f” sentabrdagi -son

majlisi bayoniga
1-ilova

“Eng yaxshi kreativ g‘oya” respublika tanlovini o‘tkazish bo‘yicha respublika 
tashkiliy qo‘mitasi 

TARKIBI

Izoh. Tashkiliy qo ‘mita a ’zolari boshqa ishga о ‘tgan taqdirda, uning tarkibiga mazkur lavozimlarga 
yangi tayinlangan yoki tegishli funksiyalarni bajarish zimmasiga yuklatilgan shaxslar kiritiladi.

1. K. Sharipov - Oliy ta’lim, fan va innovatsiyalar vaziri, 
Tashkiliy qo ‘mita raisi

2. S. Turabjonov - Toshkent davlat texnika universiteti rektori

3. 0. To‘ychiyev - Toshkent shahridagi Turin politexnika universiteti rektori

4. B. To‘laganov - Toshkent arxitektura qurilish universiteti rektori

5. A. Sobirxonov - Oliy ta’lim, fan va innovatsiyalar vazirligi bo‘lim boshlig‘i

6. F. Djumayev - Innovatsiyalar Milliy ofisi bosh direktori

7. A. Ilxamov - Innovatsion rivojlanish agentligi bo‘lim boshlig‘i, Tashkiliy 
qo ‘mita kotibi.



Vazirlar Mahkamasining
2025 yil sentabrdagi -son

majlisi bayoniga
2-ilova

“Eng yaxshi kreativ g‘oya” respublika tanlovini o‘tkazish 
tartibi to‘g‘risida

NIZOM

1-bob. Umumiy qoidalar

1. Ushbu Nizom oliy ta’lim tashkilotlari talabalari uchun startaplar bo‘yicha 
har yili “Eng yaxshi kreativ g‘oya” respublika tanlovini (keyingi o‘rinlarda - 
Tanlov) o‘tkazish tartibini belgilaydi.

2. Tanlov oliy ta’lim tashkilotlari talabalari uchun ulaming ilm-fan rivoji, 
innovatsion loyihalar va texnologiyalar keng joriy etilishiga xizmat qiluvchi kreativ 
g‘oyalarini kelgusida startap loyiha sifatida amalga oshirishni rag‘batlantirish 
maqsadida o‘tkaziladi.

3. Mazkur Nizomda quyidagi asosiy tushunchalar qo‘llaniladi:
kreativ g‘oya - talabalar tomonidan ishlab chiqilgan, yangi mahsulot yoki 

xizmat turini yaratishga, mavjud muammolarga noan’anaviy yechim topishga, 
startap loyihani shakllantirish yoki takomillashtirishga yo‘naltirilgan, 
innovatsionlik, amaliyotda qo‘llanish imkoniyati va ijtimoiy ahamiyatga ega bo‘lgan 
g‘oya;

Saralash komissiyasi - Tanlovning birinchi bosqichida har bir oliy ta’lim 
tashkilotida tashkil etiladigan, tanlovga kelib tushgan kreativ g‘oyalami ichki 
tartibda ко‘rib chiqish, saralash, jarayonni muvofiqlashtirish va respublika 
bosqichiga tavsiya berish uchun tashkil etiladigan komissiya;

Tanlov komissiyasi - Tanlovning ikkinchi - respublika bosqichiga tavsiya 
etilgan loyihalarini ko‘rib chiqish va “Eng yaxshi kreativ g‘oya” respublika 
tanlovining g‘oliblarini aniqlash uchun shakllantiriladigan komissiya.

4. Tanlov komissiyasi Oliy ta’lim, fan va innovatsiyalar vazirligi huzuridagi 
Innovatsion rivojlanish agentligi tomonidan vazirliklar, boshqa manfaatdor idora va 
tarmoq korxonalarining malakali mutaxassislari, shuningdek, mustaqil ekspertlar va 
investorlardan kelishuv asosida shakllantiriladi hamda oliy ta’lim, fan va 
innovatsiyalar vaziri tomonidan tasdiqlanadi.

5. Respublika bosqichida qatnashish uchun tegishli oliy ta’lim tashkilotining 
ichki tanlovidan ijobiy o‘tgan kreativ g‘oya muallifming arizalari ko‘rib chiqiladi.

6. Tanlov g‘oliblariga tegishli oliy ta’lim tashkilotining budjetdan tashqari 
mablagTari hisobidan umumiy jamg‘armasi 300 million so‘mgacha grant 
mablag‘lari ajratiladi.

7. Tanlov har o‘quv yilida kamida bir marotaba oktabr-yanvar oy lari da tashkil 
etiladi.

2-bob. Tanlovni o‘tkazish tartibi va loyihalarni shakllantirishga qo‘yiladigan 
umumiy talablar

8. Tanlovni o‘tkazish uchun Oliy ta’lim, fan va innovatsiyalar vazirligi 
(keyingi o‘rinlarda - Vazirlik) oktabr oyining birinchi o‘n kunligida tanlov 
boshlanganligi to‘g‘risida e’lonni beradi.

E’lon matni Vazirlik va oliy ta’lim tashkilotlarining rasmiy veb-saytlari va 
ijtimoiy tarmoqlardagi sahifalarida joylashtiriladi.

9. Tanlovda oliy ta’lim tashkilotlarida ta’lim oluvchi talabalar tomonidan 
ishlab chiqilgan kreativ g‘oya yoki unga asoslangan startap loyiha (keyngi o‘rinlarda 
- Loyiha) ariza berish yo‘li bilan ishtirok etadilar.

Arizaga tanlov shartlarida ko‘rsatilgan shaklda va shablon (namuna)ga 
muvofiq hujjatlar ilova qilingan holda taqdim etiladi.

10. Arizalar tanlov e’lon qilingan sanadan bir oy muddatda talaba tahsil 
olayotgan oliy ta’lim tashkilotida tuziladigan saralash komissiyasiga topshiriladi.

11. Talaba ichki tanlov jarayonida muallif sifatida faqat bitta loyiha bilan 
ishtirok etishi mumkin.

Jamoaviy loyihalarni bajarishda ishtirok etayotgan talabalar ko‘pi bilan 
ikkitagacha loyihada jamoa a’zosi sifatida qatnashishi mumkin.

12. Saralash komissiyasi kelib tushgan arizalar bo‘yicha bir oy muddatda 
ichki tanlovni o‘tkazadi.

Ichki tanlov yakunlari bo'yicha g‘olib deb topilgan eng yaxshi uchta 
loyihaning hujjatlari Tanlov komissiyasiga taqdim etiladi.

13. Tanlov komissiyasi taqdim etilgan hujjatlami qabul qiladi hamda bir oy 
muddatda g‘oliblami aniqlaydi.

3-bob.  Saralash va Tanlov komissiyalari faoliyatini tashkil etish

14. Ichki tanlov doirasida kelib tushadigan loyihalarni ko‘rib chiqish bo‘yicha 
Saralash komissiyasi tarkibi oliy ta’lim tashkiloti rektor (direktor) tomonidan 
tasdiqlanadi.

15. Saralash komissiyasi o‘z yo‘nalishida kamida uch yil mehnat stajiga ega, 
yuqori malakali professor-o‘qituvchi va boshqa xodimlardan iborat bo‘lib, 7-9 ta 
a’zodan iborat bo‘ladi.

Saralash komissiyasiga raislik qilish vazifasi oliy ta’lim tashkilotining ilmiy 
ishlar va innovatsiyalar bo‘yicha prorektori (direktor o‘rinbosari) ga yuklanadi.

Bunda, Saralash komissiyasi raisi zarur hollarda loyihalarni ko‘rib chiqish 
jarayoniga tor ixtisoslashuvdagi mutaxassislami qo‘shimcha ravishda jalb qilishi 
mumkin.

16. Respublika bosqichi bo‘yicha Tanlov komissiyasi Vazirlik tomonidan 
tashkil etiladi va uning tarkibiga Vazirlik hamda boshqa manfaatdor tashkilotlar 
vakillari, shuningdek, mustaqil ekspertlar va taniqli ishbilarmonlar kiritiladi.

Respublika tanlov bosqichi komissiyasining tarkibi kamida yetti nafar toq 
sonli a’zolardan tuziladi va Oliy ta’lim, fan va innovatsiyalar vaziri buyrug‘i bilan 
tasdiqlanadi.

17. Har ikki bosqichdagi tanlov komissiyalari majlisi komissiya a’zolarining 
kamida uchdan ikki qismi (kvorum) ishtirok etgan taqdirda vakolatli hisoblanadi.

18. Komissiyalar tomonidan qabul qilingan qarorlar bayonnomalar bilan 
rasmiylashtiriladi.

19. Tanlov komissiyalari majlislari yopiq muhokama shaklida tashkil etiladi.

4-bob.  Loyihalarni ko‘rib chiqish va tanlab olish tartibi

20. Loyihalarni ko‘rib chiqish Tanlov e’lon qilingandan so‘ng, iqtidorli 
yoshlar tomnidan aniq amalga oshirish mexanizmlari, muddati va dastlabki 
muvafaqqiyatli natijalari ko‘rsatilgan loyihalari asosida amalga oshiriladi.

21. Loyihalar bo‘yicha arizalar tegishli e’lon shartlarida belgilangan muddat, 
talab va shakllarga muvofiq qabul qilinadi.

22. Saralash komissiyasi zarur holatlarda, taqdim etilgan loyihalar bo‘yicha 
qo‘shimcha ma’lumotlar, taqdimotlar talab etishi va loyihalarni o‘rganishda tegishli 
mutaxassislami jalb qilishi mumkin.

23. Loyiha hujjatlari talab etilgan tartibda to‘liq rasmiylashtirilgan bo‘lishi 
shart.

Loyihada kamchiliklar aniqlangan taqdirda, talabaga bir hafta muddat ichida 
takomillashtirish uchun qaytariladi.

Belgilangan muddatdan keyin taqdim etilgan loyihalar qabul qilinmaydi.
24. Talabalar loyihalarni Saralash komissiyasi va Tanlov komissiyasi oldida 

taqdimot (prezentatsiya) ko‘rinishida himoya qiladilar.
25. Saralash komissiyasi va Tanlov komissiyasi qarorlari, agar uning 

majlisida ishtirok etganlaming aksariyati loyihaga ijobiy ovoz bergan bo‘Isa, qabul 
qilingan hisoblanadi. Ovozlar teng boTgan taqdirda, kommisiya raisining fikri hal 
qiluvchi ahamiyatga ega bo‘ladi.

26. Ichki tanlov bosqichi yakunlari oliy ta’lim tashkiloti tomonidan mazkur 
Nizomning 12-bandiga muvofiq e’lon qilinadi.

27. Respublika bosqichi doirasida Tanlov komissiyasi qarori asosida g‘oliblar 
aniqlanadi va natijalar Vazirlik tomonidan e’lon qilinadi.

Bunda bitta birinchi o‘rin, ikkita ikkinchi o‘rin va to‘rtta uchinchi o‘rin (jami 
7 ta) aniqlanadi.

28. G‘olib dep topilgan loyihalarni moliyalashtirish uchun Vazirlik 
tomonidan tegishli oliy ta’lim tashkilotlariga yo‘naltiriladi.

5-bob.  Loyihalarni moliyalashtirish
29. Loyihalarni moliyalashtirish oliy ta’lim tashkilotining byudjetdan tashqari 

mablag‘lari hisobidan tanlov kommisiyasining bayonnomasiga asosan oliy ta’lim 
tashkiloti rektori (direktor)ning tegishli buyrug‘iga muvofiq amalga oshiriladi.

30. Tanlov g‘oliblari quyidagi miqdordagi bir martalik pul mukofotlari bilan 
taqdirlanadi:

birinchi o‘rin uchun - 100 mln so‘m;
ikkinchi o‘rinlar uchun - 50 mln so‘mdan;
uchinchi o‘rinlar uchun - 25 mln so‘mdan.
31. Oliy ta’lim tashkiloti rektori (direktor)ning buyrug‘iga asosan g‘olib 

bo‘lgan loyiha mualliflariga pul mablagTari ulaming nomiga ochilgan bank 
kartasiga o‘tkazib beriladi.

32. Tanlov g‘oliblari uchun ajratiladigan grant mablag‘lari ular tahsil 
olayotgan oliy ta’lim tashkilotlarining budjetdan tashqari mablag‘lari hisobidan 
moliyalashtiriladi.

6-bob.  Tanlovning yakuniy natijalari yuzasidan apellatsiya berish tartibi

33. Tanlovning yakuniy natijalaridan norozi bo‘lgan tinglovchilar natijalar 
e’lon qilingan kundan boshlab uch kun ichida Apellatsiya komissiyasiga yozma 
ravishda appelatsiya berishlari mumkin.

34. Apellatsiya komissiyasi Tanlovning respublika bosqichi yakunlari e’lon 
qilingandan key in besh kun ichida 3 kishidan iborat tarkibda tuziladi.

Apellatsiya komissiyasi muammoli holatlarga aniqlik kiritish uchun 
jamoatchilik asosida malakali mutaxassislami jalb etishi mumkin.

Apellatsiya komissiyasining tarkibi va ish tartibi Apellatsiya komissiyasini 
tashkil etish to‘g‘risidagi buyruqda belgilanadi.

35. Apellatsiya komissiyasi qarorining nusxasi murojaat etuvchilarga ushbu 
komissiya qarori chiqqan kundan e’tiboran besh kun ichida taqdim etiladi.

7-bob.  Yakunlovchi qoidalar

36. Tanlov g‘oliblarini taqdirlsh marosimi yanvar oyining oxirgi 10 kunligida 
tantanali ravishda Vazirlik tomonidan o‘tkaziladi.

37. Tanlov natijalari yuzasidan ishtirokchi talabalar qonunchilik hujjatlarida 
belgilangan tartibda murojaat qilishga haqli.

38. Tanlov natijalari sud qarori asosida bekor qilingan yoki tanlovda 
korrupsiya omillari aniqlanganligini isbotlovchi holatlar mavjud bo‘lganda, Tanlov 
natijalari bekor qilinadi.

39. Ushbu nizom talablarini buzganlikda aybdor shaxslar qonunchilik 
hujjatlarida belgilangan tartibda javob beradilar.


